
Suġġett: In-nuqqasijiet ta’ mediċini u awtonomija strateġika fil-kura tas-saħħa fl-UE

Meta titqies l-iskarsezza dejjem tikber ta’ mediċini essenzjali u ingredjenti farmaċewtiċi attivi (APIs) fl-
UE, ma nistgħux nifhmu n-nuqqas ta’ politika ta’ appoġġ speċifika għall-produzzjoni tagħhom fl-UE, 
b’mod partikolari meta jitqiesu l-politiki ta’ appoġġ stabbiliti għal setturi ewlenin oħra.

L-UE esperjenzat żieda ta’ 60 % fin-notifiki dwar in-nuqqas ta’ mediċini bejn l-2017 u l-2019 u s-
sitwazzjoni marret għall-agħar fl-2022. Il-kawżi ta’ din il-problema huma multipli u kumplessi. Id-
dipendenza fuq ftit manifatturi, b’mod partikolari manifatturi fiċ-Ċina u fl-Indja, għandha sservi ta’ 
twissija rigward il-konċentrazzjoni tal-produzzjoni globali, filwaqt li l-kompetittività tal-UE qed tonqos 
meta mqabbla mal-Istati Uniti u ċ-Ċina.

Fid-dawl ta’ din is-sitwazzjoni, huwa essenzjali li niffukaw mhux biss fuq il-mitigazzjoni tan-nuqqasijiet 
ta’ mediċini, iżda wkoll fuq l-implimentazzjoni ta’ strateġija preventiva. Id-dokument informali intitolat 
“Titjib tas-sigurtà tal-provvista tal-mediċini fl-Ewropa”, approvat minn tal-anqas 19-il Stat Membru, 
jenfasizza dan it-tħassib.

Iż-żamma u ż-żieda kemm tal-kapaċità tal-innovazzjoni kif ukoll tal-produzzjoni interna mhux biss 
isaħħu r-reżiljenza tal-UE fid-dawl ta’ kriżijiet tas-saħħa possibbli iżda wkoll jaċċelleraw l-aċċess għat-
trattamenti għall-pazjenti, jagħmlu s-sistemi tal-kura tas-saħħa sostenibbli u jipprovdu benefiċċji 
ekonomiċi sinifikanti, filwaqt li jagħtu spinta lill-ekosistema industrijali farmaċewtika Ewropea u jrawmu 
l-impjiegi.

1. Tista’ l-Kummissjoni tesplora l-implimentazzjoni ta’ inizjattivi u għodod li, b’mod simili għall-Att 
dwar il-Materja Prima Kritika1 u l-Att dwar iċ-Ċipep2, u li jkunu ffinanzjati b’mod xieraq, ikollhom l-

1 Il-proposta tal-Kummissjoni tas-16 ta’ Marzu 2023 għal regolament tal-Parlament Ewropew u tal-Kunsill li 
jistabbilixxi qafas li jiżgura provvista sigura u sostenibbli tal-materja prima kritika u li jemenda r-Regolamenti 
(UE) Nru 168/2013, (UE) 2018/858, 2018/1724 u (UE) 2019/1020 (COM(2023)0160).

għan li jagħtu spinta lill-produzzjoni tal-UE ta’ mediċini essenzjali, APIs u trattamenti innovattivi, 
bħal antimikrobiċi ġodda u prodotti mediċinali ta’ terapija avvanzata?

2. Meta titqies il-ħtieġa kruċjali li jiġu indirizzati n-nuqqasijiet u tiġi promossa awtonomija strateġika 
fil-kura tas-saħħa, il-Kummissjoni se timpenja ruħha li tadotta politika ta’ appoġġ robusta matul 
din il-leġiżlatura? Tali politika tkun allinjata mal-ambizzjonijiet tal-UE, tikkomplementa l-pakkett 
farmaċewtiku u tagħti s-setgħa lill-Ewropa biex b’mod effettiv tindirizza kriżijiet tas-saħħa futuri, 
filwaqt li ssaħħaħ il-kura tal-pazjenti u l-pożizzjoni ekonomika tal-UE.

2 Il-proposta tal-Kummissjoni tat-8 ta’ Frar 2022 għal regolament tal-Parlament Ewropew u tal-Kunsill li 
jistabbilixxi qafas ta' miżuri għat-tisħiħ tal-ekosistema Ewropea tas-semikondutturi (l-Att dwar iċ-Ċipep) 
(COM(2022)0046).


